
	JIKEET ILO JŌMAR
Etale ko rej kwalok bwe rijikuul ro rej jerwaane tarin ruo allōñ in kapeel ko ilo riit im math in jōmar. Jipañ jodikdik eo nejum bwe en pãd wōt ilo ial eo ejimwe jōmar in kōn naan in rōjañ kein emen:
Būrokraam ko ñan Katak ilo Jōmar. Lale kããm ko im būrokraam ko ilo jikuul eo, laibrãre, ak jukjukin pãd eo. Elōñ kallōj im university ko rej bar kōmmane būrokraam ko in raan ak jikin ãjmour ko. Scholarship ko ekkã aer bellok.
Bōk Konaan ilo Jikin ko Rebellok, Internship ko, im Loore Juon ilo Jerbal rej wãween ko remman ñan rijikuul ro ñan jino jelã katak kōn kajojo jerbal ko ilo aer kakoba makūtkūt kein ilo aplikãjen in kallōj ko aer.
Jerbal ko ilo Jōmar. Jerbal ilo jōmar ej kalōk kaminene im kappel ko ñan jerbal, jekdoon ñe jepjep ujooj wōt. Kōmmane juon karōk ñan kakwon jâân eo rijikuul eo nejum emaroñ illik kobban kajojo iien an kōllã.
Riit! Jabdewōt men eo rijikuul ro renaaj kããlōt in kōmmane jōmar in, rōjañ er bwe ren riit. Riit ej kabellok kōlmenlokjen ko an rijikuul ro im kwalok kake lal ko jet ilo an kōkajoorlok kapeel ko raorōk ãinwōt melele ta ko rej riiti im jelã melelein naan ko. Men bwe rijikuul eo nejum en kobalok ilo bok club ko ilo laibrâre eo an jukjukin pãd eo ak jinoe juon ippãn ro mōttan. Riit ej aorōk, meñe emaroñ nuuj, bwebwenato ko ewōr pija ie, ak innoñ ko rekããltata an jodikdik ro ewōr mōttan in bwebwenato eo.

KWAR KE JELÃ?
Bellok ko rejjab jokkin wōt juon ilo katak ko in jōmar ej kōmelele bwe elaplok jen jimattan kōta ko ilo tōprak ko ikōtaan jodikdik ro rej jeramōl—im mweie. 
Lale ñe jikuul eo am ak jukjukin pãd eo ej kōmman būrokraam ko in jōmar. 

	LAAJRAK KO AN RIJIKUUL EO ÑAN KŌMMANI
· Kōmman bebe ko ilo jōmar. Jōmar ej juon iien emman ñan lale men ko itoklimo ie im katak kapeel ko rekããl — im kallōj ko rej kabbok rijikuul ro rej kōttōpare makūtkūt ko ewōr tokjeir ilo jōmar. 
· Kobalok ilo kããm ko, būrokraam ko, bōk konaam, ak bar pukōt juon jerbal ilo jōmar in. Dãpij wōt juon (en wōr jidik) jikejuul eo ewōr laajrakin. Kappok būrokraam ko, bōk konaam, ak bar pukōt juon jerbal ilo jōmar.
· Kōmmane juon karōk ñan jino kakwon jããn ñan kallōj ñe ejañin mōj kadede. Kakwon bōkjããn in jabdewōt wãween kōmman jããn ilo jōmar ñan akkaun eo.
	
	
	RUBWE INNOÑ BAJJŌK KO
INNOÑ BAJJŌK: Iien eo emmantata ñan loelok kallōj ko ej ãlikin aer kadeloñ etam.
ILO MOOL: Enañin aolep rijikuul rej tōmak e innoñ bajjōk in ejjab wōt ke ejjelok ian kallōj ko emōj kadeoñ etaer ie "ejjab lukun" emman ippãer ãlikin aer loelok jikin ko.
Rijikuul ro rej aikuj lukun etale mokta jen aer kããlōt e kallōj eo emmantata ñan aer jikuul ie. Kōmmane juon iien loelok kallōj im alooj e kobban kããmpōj eo aorōk ñan an rijikuul eo kããlōt ijo ekōnaan kanne ñane.
Jab kōttar mae ajri eo nejum ej juon junior (kilaaj joñoul juon) ak senior (kilaaj joñoul ruo) ñan jino loelok kããmpōj ko. Ñe emaroñ, jinoe lale kããmpōj ko kiō. 

	LAAJRAK EO AN BAAMLE EO ÑAN KŌMMANI 
· Jipañ ajri eo nejum karōk bebe ko an ñan jōmar. Jōmar ej juon iien emman ñan lale men ko itoklimo ie im katak kapeel ko rekããl — im kallōj ko rej kabbok rijikuul ro rej kōttōpare makūtkūt ko ewōr tokjeir ilo jōmar. 
· Jōmar in, jipañ ajri eo nejum bwe en bōk konaan ilo kããm ko, būrokraam ko, jipañ, ak bar kappok an jerbal. Jumae eñjake in jelimo ko im bōbrae an jerwaani katak ko ilo am jibed ajri eo nejum bwe en pãd wōt ilo juon (en wōr jidik) juon jikejuul eo ej ãliji im bōk konaan ilo būrokraam ko ilo jōmar, jipañ, ak kappok juon jerbal (bar jepjep ujooj ak lale ajri ro!)
· Kōmmane juon karōk ñan jino kakwon jããn ñan kallōj ñe ejañin mōj kadede. Kōnono ippãn bããñ eo jukjukin pãd eo am ak kretit union ikkijien kōmmane jouj saving akkaun ñan kallōj ñan rijikuul eo nejum. Rōjañ ajri eo nejum bwe en bar kanne mōttan bōkjããn in kōmman jããn eo an ilo jōmar ñan akkaun eo.
· Ñe emaroñ, loelok kããmpōj ko an kallōj ilo iien bekããjen. Ñe kwōnaaj bekããjen lok ñan juon jikin ekepaake juon kallōj, bōjrak lok im etetal bajjōk pelaakin im mōñã rãlep ilo jikin mōñã eo aer ak turin wōt kããmpōj eo. Elōñ jikuul ko rej kōtlok iien kalojooj kobban jikuul ko bar ilo jōmar.

